
Perjumpaan Ketua SRK bersama MT JPK 
25 September 

2024

Perjumpaan JPK bersama En.Ikmal
27 September

2024

Pendaftaran Kolej Pelajar Lama Sesi Okt 2024-Mac 2025
28-29

September 2024

Pendaftaran Kolej Pelajar Lama Sesi Oktober 2024-Mac 2025
3-6 Oktober

2024

Program Malam Mesra Kolej 2024
8-9 Oktober

Pencarian Sekretariat Jawatankuasa Perwakilan Kolej (SJPK)
Sesi Oktober 2024 -Mac 2025

15-18 Oktober
2024

Gangguan Bekalan Air di Kolej Bendahara Skudai dan Kolej
Mayang Selida

20 Oktober 2024

Program Demo Debat 2.0 
5 November

2024

Konvensyen JPK UiTM Cawangan Negeri Sembilan 
22-24 November

2024

Festival Kolej 2024 
25 November - 1
Disember 2024

AKTIVITI/PROGRAM TARIKH

FESKO: Wheel of Flavour 9 Disember 2024

FESKO: Pertandingan Mobile Legends
25-26 November

2024

FESKO: JPK D’OR
27 November

2024

FESKO: Baiti Jannati
28. November

2024

FESKO: JPK Colour Run
30 November

2024

FESKO: Jendela Demokrasi: Meneroka Suara Pemimpin 1 Disember 2024

Pendaftaran/Pemeriksaan Barangan Elektrik bagi semua
Mahasiswa yang menginap di kolej sesi Oktober 2024-Mac
2025

4-8 November
2024

Pencarian Jawatankuasa Perwakilan Kolej (JPK) Sesi
2024/2025

17 November -
12 Disember

2024

Perjumpaan JPK bersama Staf Residen Kolej (SRK) 9 Disember 2024

Program JPK Penalty Shoot 
15. Disember

2024

Penyelenggaraan Mesin Dobi di Kolej Bendahara Skudai dan
Kolej Mayang Selida

13 Januari 2025

Celik Kewangan: Pelajar Perlu Bijak Uruskan
Kewangan Diri

Mustafa Kamal Mat & Saflina Azis

Setiap individu mempunyai keperluan kewangan yang
berbeza beza berdasarkan keperluan dan gaya hidup
masing-masing. Dalam kehidupan yang semakin
mencabar, penting bagi setiap individu untuk
menguruskan perbelanjaan dengan bijak dalam
menghadapi kenaikan kos sara hidup bagi keperluan
harian. Perbelanjaan berhemah dapat mengelakkan
kebocoran simpanan dan menjaga keseimbangan
kewangan dalam situasi ekonomi yang lebih mencabar.

Sikap berjimat semasa berbelanja dan membuat simpanan perlu di pupuk sejak muda
seperti peribahasa melentur buluh biarlah dari rebung. Zaman ini ramai pelajar
Institusi Pendidikan Tinggi (IPT) seperti kehilangan arah apabila hendak menguruskan
wang mereka. Akibatnya wang banyak dihabiskan untuk perkara yang merugikan
berbanding perkara yang perlu. Terimalah hakikat bahawa anda sebenarnya masih
belajar dan tidak ada sumber pendapatan tetap untuk bersukaria, yang ada hanya
wang untuk sara hidup di kampus.

Selain belajar ilmu akademik di IPT, ilmu kehidupan lain juga boleh mula dipraktikkan,
terutamanya bab jimat belanja dan mulakan simpanan. Belanjalah wang yang ada
untuk perkara keperluan terlebih dahulu agar tidak tidak putus wang nanti. Manakala,
untuk simpanan pula, pelajar boleh mulakan dengan peruntukkan sebanyak 20
peratus daripada jumlah yang diterima.

Sebagai contoh, jika pelajar menerima
pinjaman pendidikan sebanyak RM2,000
untuk 1 semester, mereka boleh buat
simpanan awal sebanyak RM400. Tempoh
pengajian 1 semester adalah lebih kurang 5
bulan, maka simpanan bulanan sebanyak
RM80. Jumlah ini amat memadai bagi
individu yang berstatus pelajar sebagai
sumber simpanan mereka. 

Bagi pelajar yang menerima wang saku yang lebih tinggi, contohnya RM700 sebulan,
mereka digalakkan menyimpan sebanyak RM140 sebulan. Lebih banyak pelajar mampu
simpan, lebih tinggi jumlah simpanan yang mereka ada semasa mereka tamat belajar
nanti.Sikap suka menabung walaupun serendah RM50 sebulan ini akan membantu
meningkatkan simpanan pelajar dalam tempoh tiga hingga empat tahun kepada jumlah
yang sewajarnya, menjadikan para pelajar lebih yakin dan bersedia apabila tamat
pengajian.

Karakter ini boleh memacu pelajar dalam memiliki kesedaran kewangan yang tinggi
agar mampu membuat keputusan kewangan yang bijak kelak. Dengan berbekalkan
simpanan RM80 sebulan selama 3 tahun, pelajar mampu mempunyai wang berjumlah
RM3,000 ketika tamat pengajian. Wang ini boleh dijadikan modal untuk memulakan
kehidupan baru Ketika bekerja nanti. Jadi, kuranglah kebergantungan terhadap
ibubapa semata-mata untuk mendapatkan keperluan kehidupan.

Dalam keadaan ekonomi pasca Covid-19 ini, pengurusan wang adalah sangat penting
bagi peningkatan kualiti hidup serta meneruskan kesinambungan kehidupan. Ilmu
pengetahuan berkaitan literasi kewangan meliputi simpanan atau tabungan,
perbelanjaan, perlindungan insurans atau takaful dan juga pelaburan sangat penting.
Para pelajar perlu peka dan cakna terhadap isu kewangan ini agar perjalanan akademik
mereka lebih lancar.

Bagi membantu pelajar melaksanakan
inisiatif jimat dan simpan, dititipkan
beberapa tip yang boleh digunapakai
sebagai asas pengurusan kewangan.
Pertama, pelajar perlu membuat bajet
perbelanjaan yang dijangka berlaku
sepanjang semester pengajian mereka.
Antara keperluan pembelajaran seperti
buku, nota, peralatan, tambah nilai internet
dan lain-lain yang dirasakan perlu. Dengan
adanya bajet ini, pelajar tidak akan
terbabas untuk berbelanja secara boros.

Kedua, pelajar harus mencatat segala perbelanjaan yang dilaksanakan agar mereka
dapat menilai semula semasa proses semakan pada setiap hujung bulan atau semester.
Kaedah sebegini mampu untuk memudahkan pelajar mengenal pasti kelemahan dalam
tabiat perbelanjaan melalui analisis ke atas perbelanjaan yang telah direkodkan. Cara
ini juga dapat membantu pelajar membuat penambahbaikan terhadap bajet pada
tempoh seterusnya.

Ketiga, pelajar perlu ada sikap bertanggungjawab terhadap kewangan sendiri dan
sentiasa mengawal perbelanjaan secara bijak. Semasa tinggal bersama keluarga, semua
perihal kewangan diuruskan oleh ibu bapa, kini pelajar perlu ambil tanggungjawab ini
sendiri ketika di kampus. Perlu di ingat, jika pelajar gagal menguruskan kewangan
secara bijak, kemungkinan mereka akan hadapi situasi tidak cukup belanja sebelum
sampai masanya.

Mulakanlah langkah bijak seawal mungkin agar kesannya nanti dapat dinikmati untuk
masa yang panjang. Tabiat jimat dan simpan yang pelajar mula amalkan, akan memberi
manfaat bukan sahaja semasa di kampus malah membantu ketika memasuki alam
pekerjaan kelak. Jadikan amalan pengurusan kewangan yang bijak sebagai sebahagian
daripada rutin kehidupan bermula dari sekarang. Jom Celik kewangan!

DOKUMENTASI: KOLEKSI SEJARAH SEBAGAI
SUMBER RUJUKAN

Shahril Anuar Abdul Ghalim

Sejarah merupakan suatu yang amat penting untuk kita telusuri. Banyak
pengajaran berlandaskan pengalaman dapat diungkapkan dengan mengkaji atau
menilai aspek sejarah. Suka duka kehidupan terdahulu dapat kita perhatikan
malah memungkinkan kita memahami dengan lebih mendalam dan terperinci
akan sesuatu peristiwa. Sejarah mampu ditafsirkan dengan lebih tepat dan jelas
seandainya ianya disokong dengan bukti-bukti kukuh yang mendasarinya.
Persoalannya, bagaimana cara untuk kita mewariskan pengalaman bagi sesuatu
peristiwa, kejadian, situasi dan pelbagai lagi perkara yang membolehkan ianya
menjadi sumber rujukan pada masa hadapan. Jawapannya mudah iaitu
pendokumentasian koleksi khazanah sejarah.

Berdasarkan konteks dokumentasi, ianya merupakan satu cara yang praktikal
untuk menyimpan dan memelihara warisan, sejarah, budaya, pengetahuan dan
pengalaman yang penting untuk individu, kumpulan, masyarakat, bangsa dan
negara. Pendokumentasian merujuk kepada segala bukti pengalaman dan
rakaman kehidupan yang disimpan dan dipelihara bertujuan sebagai asas rujukan
masa hadapan. Ianya berfungsi sebagai koleksi khazanah sejarah yang menyimpan
segala informasi yang mempunyai nilai sejarah pada masa hadapan. Mungkin
ketika ini sesuatu perkara yang berlaku tidak begitu dipandang serius darisegi
fungsi, kesan atau impaknya tetapi ianya mungkin akan menjadi sumber sejarah
yang tinggi nilainya pada masa hadapan.

Apabila kita berbicara dalam konteks pelajar
universiti, terdapat banyak perkara yang
perlu untuk didokumentasikan terutamanya
apabila memperkatakan tentang segala
bentuk aktiviti yang mendasari hala tuju
universiti. Penglibatan pelajar dalam aktiviti
kelab, persatuan, fakulti ataupun atas nama
universiti merupakan perkara yang harus
didokumenkan. Segala bentuk penglibatan
pelajar, penganjuran acara, aspek kejayaan
dan detik-detik berlangsungnya sesuatu
aktiviti merupakan peristiwa berharga kepada
universiti. Rakaman perjalanan ini haruslah
disimpan dan dipelihara serta digunakan
sebagai rujukan kecemerlangan dan harus
diwarisi pada ganerasi akan datang.

Terdapat banyak kepentingan dan peranan dokumentasi ini jika kita perhalusi satu
persatu. Kesemuanya saling berkaitan dan mempunyai fungsinya yang tersendiri.seperti
tujuan pendidikan, penyelidikan, warisan, rujukan dan pelbagai lagi. Cuma pada
penulisan kali ini, penulis akan membincangkan fungsinya sebagai sumber rujukan masa
hadapan. Ini dirasakan relevan untuk diletakkan sebagai fokus utama bagi pelajar dalam
menghasilkan dokumentasi aktiviti yang bakal dan telah dilaksanakan. Teras rujukan
adalah menjurus kepada rujukan pelajar dan juga masyarakat luar iaitu orang awam.

Pada dasarnya, terdapat dua kaedah yang boleh dilakukan dalam proses dokumentasi
iaitu samada dalam bentuk cetakkan seperti penulisan laporan yang dihiasi dengan
gambar aktiviti, jadual acara, carta sokongan dan lain-lain yang berkaitan. Ianya juga
boleh hadir dalam bentuk audio visual iaitu gambar bergerak yang dirakam
menggunakan teknologi penggambaran seperti kamera video atau telefon pintar. Kedua-
duanya mempunyai keistimewaan yang tersendiri bergantung kepada tujuan carian iaitu
mendapatkan informasi secara ringkasan padat melalui penceritaan melalui penulisan
laporan dan naratif bergambar atau menganalisa secara terperinci berkenaan suasana
lokasi dan waktu, memahami situasi aktiviti, kepelbagaian penyertaan dan sambutan
serta lain-lain yang berlandaskan gambaran lengkap berkenaan sesuatu aktiviti yang
berlangsung.

Fungsi sebagai sumber rujukan pada masa hadapan adalah sangat penting terutamanya
kepada pelajar. Ianya dapat membantu kepada sesiapa sahaja yang melakukan
pencarian untuk dimanfaatkan dalam melakukan aktiviti yang lebih efektif. Pelajar boleh
melakukan rujukan dalam menentukan arah tujuan dan objektif aktiviti-aktiviti yang
bakal dirangka. Dengan rujukan yang ada, pelajar akan dapat menyesuaikan perkara-
perkara dasar seperti tema, objektif, kandungan aktiviti, khalayak/penyertaan dan
pelbagai informasi sokongan yang diperlukan. Penambahbaikan akan dapat dilakukan
dengan mudah bersandarkan sumber rujukan yang ada kerana sudah pasti perubahan
sememangnya akan berlaku mengikut kesesuaian masa. Melalui dokumentasi pelaporan
bergambar atau audio visual akan memberikan gambaran jelas yang memungkinkan
penambahbaikan dilakukan dengan lebih terancang dan berkesan.

Dokumentasi ini juga dilihat berperanan
sebagai acuan kecemerlangan pelajar dan
keberkesanan aktiviti yang dijalankan. Melalui
tatapan naratif visual, pihak luar universiti
iaitu orang awam juga mampu untuk
memperoleh informasi dengan cara yang
terancang melalui pendekatan berbeza. 

Dokumentasi audio visual tidak bersifat statik seperti penulisan laporan.
Ianya boleh dipersembahkan melalui pelbagai cara yang lebih menarik dan mendalam
melalui konteks yang cuba dipaparkan seperti video promosi, klip wawancara dengan
pihak penganjur dan pengunjung, pengisian slot atau segmentasi yang dirancang,
pesanan penaja dan banyak lagi konsep audio visual yang mampu untuk dipraktikkan.
Yang pasti ianya akan meliputi semua peringkat iaitu proses sebelum, semasa
berlangsung dan selapas berakhirnya program. Kesemuanya ini jika diadun dengan
baik mampu untuk menjadikannya rujukan utama pada masa hadapan. Kelangsungan
yang tidak dapat dinafikan.

Ringkasnya, segala dokumentasi ini akan
menjadi koleksi sejarah bagi rujukan pada
masa hadapan bagi pelajar baharu,
kelangsungan program secara berterusan,
titian perjalanan sesebuah persatuan/kelab,
bukti kecemerlangan pelajar dan dinamika
sesebuah universiti. Asalkan ada perancangan
secara terancang dalam memperkasakan
dokumentasi bercetak atau audio visual ini
sudah pasti ianya akan mencipta hasil yang
baik. Kesinambungan dokumentasi sejarah ini
harus diteruskan demi mewariskan sumber
rujukan yang dapat dimanfaatkan secara
efektif sebagai sumber yang kaya dengan
informasi yang bermakna dan rangkuman
koleksi berharga.



Kemudahan Kolej Kediaman di Kampus:
Tanggungjawab dan Bukan Hak Pelajar

Saflina Azis & Mustafa Kamal Mat

Kolej kediaman merupakan salah satu kemudahan yang disediakan oleh pihak
universiti untuk memudahkan pelajar menjalani kehidupan sebagai mahasiswa di
kampus. Namun, adalah penting untuk difahami bahawa kemudahan ini bukanlah hak
mutlak setiap pelajar, sebaliknya, bilik di kolej kediaman diberikan mengikut
pekeliling/garis panduan yang ditetapkan oleh pihak pengurusan universiti. Setiap
pelajar yang memohon penempatan di kolej kediaman perlu memahami bahawa
penempatan bilik dan jenis kemudahan yang diberikan tidak boleh dianggap sebagai
hak, melainkan ia adalah sebahagian daripada peraturan dan prosedur yang telah
ditetapkan.

Pelajar yang ingin mendapatkan tempat
tinggal di kolej kediaman perlu mengikuti
prosedur permohonan yang telah
ditetapkan dan memahami bahawa
penempatan bilik adalah berdasarkan
kelayakan (merit juga diambilkira) serta
keutamaan tertentu. Contohnya, pelajar
baharu dan pelajar di peringkat diploma
diberikan keutamaan untuk mendapat bilik
di kolej kediaman. Keutamaan turut
diberikan kepada pelajar yang memegang
jawatan penting seperti Majlis Perwakilan
Pelajar (MPP), Jawatankuas Perwakilan
Pelajar (JPK) dan Badan Berunifom.

Namun begitu, tiada penempatan disediakan bagi pelajar di peringkat sarjana muda
dan pelajar yang gagal memenuhi syarat kelayakan menduduki kolej kediaman. Mereka
terpaksa mencari alternatif tempat tinggal di luar kampus, di mana, terdapat banyak
taman perumahan yang menawarkan tempat tinggal yang selesa di luar dan
berdekatan dengan kampus.

Buat pengetahuan semua, di UiTM Kampus Seremban ini, terdapat dua (2) blok kolej
kediaman, iaitu satu blok khusus untuk pelajar siswa yang terdiri daripada lapan (8)
aras (Kolej Bendahara Skudai), dan satu lagi blok untuk pelajar siswi yang mempunyai
12 aras (Kolej Puteri Mayang Selida). Setiap aras terdapat 36 bilik yang boleh
menempatkan empat (4) orang pelajar. Setiap bilik dilengkapi dengan bilik mandi,
tandas, katil, almari, meja belajar dan ruang ampaian. Kemudahan yang disediakan ini,
lebih selesa dan mepunyai privasi yang lebih tinggi berbanding dengan kebanyakan
kolej di kampus /universiti lain.

Selain itu, di kolej kediaman ini juga dilengkapi dengan kemudahan lift, yang
memudahkan pelajar bergerak dari satu aras ke aras yang lain. Ini amat penting
terutamanya bagi pelajar yang tinggal di aras atas, di mana tanpa adanya lift, ia akan
menjadi lebih sukar untuk mereka membawa barang atau mempunyai masalah
mobiliti. Turut disediakan adalah mesin basuh yang ditempatkan di aras tertentu.

Selain ini, di aras bawah juga, terdapat penempatan untuk staf residen kolej serta
pegawai jawatan penting yang berperanan menjaga hal ehwal kebajikan pelajar di kolej
kediaman. Kehadiran mereka memberikan jaminan bahawa pelajar akan mendapat
bantuan/sokongan sekiranya menghadapi masalah sepanjang tempoh pengajian di
kampus.

Di aras bawah kolej kediaman terdapat bilik khas yang disediakan untuk pelajar OKU
(Orang Kurang Upaya). Bilik ini disediakan sebagai memenuhi keperluan khas bagi
memastikan pelajar OKU dapat menjalani kehidupan kampus dengan selesa. Ia
merupakan satu langkah inklusif daripada pihak universiti dalam memastikan semua
pelajar dapat menikmati kemudahan yang sama rata.

Di aras bawah kolej kediaman terdapat
bilik khas yang disediakan untuk pelajar
OKU (Orang Kurang Upaya). Bilik ini
disediakan sebagai memenuhi keperluan
khas bagi memastikan pelajar OKU dapat
menjalani kehidupan kampus dengan
selesa. Ia merupakan satu langkah inklusif
daripada pihak universiti dalam
memastikan semua pelajar dapat
menikmati kemudahan yang sama rata.

Secara keseluruhan, kemudahan yang disediakan di Kolej UiTM Seremban 3 adalah
lengkap dan mesra pelajar, tetapi perlu diingat bahawa ia tidak boleh dianggap sebagai
hak mutlak. Semua pelajar perlu bersikap rasional dan memahami peraturan yang
ditetapkan, agar kehidupan di kolej dapat berjalan dengan lancar dan harmoni. Dengan
pemahaman yang betul dan sikap bertanggungjawab, segala kemudahan yang
disediakan akan dapat dimanfaatkan sepenuhnya untuk kesejahteraan semua pelajar di
UiTM.

Justeru, penting untuk pelajar menghargai dan menjaga kemudahan yang disediakan
dengan sebaik-baiknya, serta mematuhi peraturan yang ada. Kegagalan mematuhi
peraturan atau penyalahgunaan kemudahan yang disediakan boleh menyebabkan
mereka kehilangan hak untuk tinggal di kolej dan menyebabkan kesulitan kepada
pelajar lain yang memerlukan kemudahan tersebut.

KESELAMATAN DAN KESEJAHTERAAN PELAJAR:
PERANAN URHP DALAM MENJAGA KEBAJIKAN

MAHASISWA
Aina Qistina Jamirosyadi

Perjalanan hidup dan liku-liku sebagai mahasiswa bukan hanya tentang menimba ilmu
di bilik kuliah, tetapi juga melibatkan aspek kehidupan harian seperti tempat tinggal,
kemudahan, dan keselamatan di kampus. Dalam usaha memastikan kesejahteraan
mahasiswa, Unit Residensi dan Hospitaliti Pelajar (URHP) UiTM Seremban 3
memainkan peranan penting dalam mengurus serta meningkatkan kemudahan
kediaman pelajar.

Dahulunya dikenali sebagai Unit 
Pengurusan Kolej , Unit Residensi dan
Hospitaliti Pelajar (URHP) tetap kekal utuh
demi menjamin kebajikan mahasiswa.
Salah satu aspek utama yang diberi
perhatian oleh URHP adalah keselamatan
pelajar di kolej kediaman.

Dengan adanya kawalan keselamatan
yang ketat, sistem serta kehadiran staf
residen yang bertindak sebagai
penghubung antara pihak pengurusan
dan pelajar, URHP memastikan
persekitaran yang kondusif dan selamat
untuk semua penghuni.

URHP bukan sahaja bertanggungjawab dalam menguruskan kemudahan kolej, tetapi
juga memainkan peranan dalam menyokong kesejahteraan mental dan emosi pelajar.
Barisan staf residen kolej dan pihak pengurusan sentiasa bersedia membantu pelajar
yang menghadapi kesulitan atau memerlukan bimbingan dalam pelbagai aspek
kehidupan kampus.

DEDIKASI URHP : MENJULANG KESEJAHTERAAN
MAHASISWA

Muhammad Syah Ikmal Sujidin

Di bawah langit ilmu yang luas terbentang,
Berdirinya kami di tempat yang gemilang.

Kolej kediaman, rumah kedua,
Di sini bermula cerita bahagia.

Dalam amanah yang dijunjung tinggi,
URHP berbakti tanpa henti.

Keselesaan pelajar dijaga rapi,
Agar kehidupan kolej lebih harmoni.

Fasiliti lengkap, perkhidmatan mesra,
Menjadikan kolej lebih selesa.

Dari keselamatan hingga kebajikan,
Segalanya diurus dengan penuh perhatian.

Wahai penghuni, hargailah jasa,
URHP setia mencurah tenaga.

Moga usaha terus diberkati,
Membina komuniti yang penuh harmoni.

MALAM MESRA KOLEJ 
Nur Husna Hasnan, Nurul Izzati Abd Halim Pahmi &

Muhammad Aiman Awaluddin

Pada 8 dan 9 Oktober 2024, program Malam
Mesra Kolej anjuran Jawatankuasa Perwakilan
Kolej (JPK) bersama Jawatankuasa Perwakilan
Komander Kesatria (JPKK) telah berlangsung
dengan jayanya di Marquee Tent, UiTM
Cawangan Negeri Sembilan, Kampus
Seremban. Program ini diadakan khusus untuk
pelajar kolej kediaman bagi memberi
pendedahan mengenai peraturan dan sistem
kolej serta memperkenalkan barisan Staf
Residen Kolej (SRK) dan (JPK). 

Program ini bertujuan memperkenalkan pelajar kepada staf Unit Residensi dan
Hospitaliti Pelajar (URHP), Staf Residen Kolej (SRK), serta wakil JPK. Selain itu, para
pelajar juga diberi penerangan mengenai peraturan kolej dan sistem kupon/e-merit
yang digunakan untuk kemasukan kolej pada semester berikutnya. 

Antara aktiviti yang dijalankan termasuk
sesi taklimat rasmi, sesi soal jawab serta
sesi fotografi bersama barisan
pengurusan kolej pelajar. Menurut
Pengarah Program, Nur Husna Hasnan,
program ini berjaya mencapai
matlamatnya dalam mendekatkkan
pelajar dengan pegurusan kolej serta
memberi pemahaman yang lebih jelas
mengenai peraturan kediaman.

DEMO DEBAT 2.0
Noor Insyiraah Mohd Imran, Naz Asyraf Mohammad Nazarul &

Nor Syamaliah Ngah

Pada 5 November 2024, program debat telah diakadakan di Dewan Kuliah Tok Puan
Sungei Ujong Dua (TPSU 2) dengan kerjasama Kelab Debat dan Orator Seremban.
Program ini dikenali sebagai Demo Debat 2.0 dan telah menarik seramai 352 peserta
dari kalangan pelajar yang bersemangat untuk menunjukkan bakat serta kemahiran
mereka dalam arena perdebatan dan seramai 20 Ahli Jawatankuasa Program. 

Objektif utama program ini adalah untuk menggalakkan dialog terbuka mengenai isu-
isu semasa yang relevan dengan masyarakat. Melalui pendebatan, peserta dan
penonton diberi peluang untuk meneroka dan memahami pandangan yang berbeza
mengenai isu-isu tersebut, sekaligus mempromosikan pemikiran kritits dan
meningkatkan kesedaran tentang isu-isu penting dalam masyarakat. 

Selain itu, program ini juga bertujuan untuk memperkenalkan format dan prosedur
perdebatan kepada pelajar dan anggota komuniti yang mungkin belum pernah
terlihat sebelumnya. Ini termasuk memaparkan cara-cara membina hujah, teknik
pembentangan, dan tatacara dalam pertandingan debat. Dalam masa yang sama, ia
memperkenalkan mahasiswa tentang cara pendebatan yang sebenar.



Tajuk yang dibahaskan adalah “Dewan ini percaya KIta Perlukan Group Confession”.
Antara tetamu jemputan yang hadir adalah Dr Mohamad Firdaus bin Ahmad,
penasihat KDO Seremban, dan Prof. Madya Dr.Masitah binti Ahmad, penasihat KDO
Rembau. Turut hadir memeriahkan sesi pendebatan ini adalah Datin Dr. Nor Syamaliah
binti Ngah dan Tuan Mohd Fakarul Radzi bin Mahadi, Staf Residen Kolej(SRK). 

Bajet yang dimohon untuk program ini
adalah RM 716, namun bajet yang diluluskan
adalah sebanyak RM 530. Bajet yang
diperuntukkan turut merangkumi
perbelanjaan makan dan minum serta,
bahan-bahan peralatan yang diperlukan
sepanjang program berlangsung. 

Secara keseluruhannya, Demo Debat 2.0 telah mencapai objektifnya dengan
cemerlang, menyediakan platform yang berimpak bagi mahasiswa UiTM untuk terlihat
dalam perdebatan. Pihak penganjur mengucapkan terima kasih kepada semua yang
terlibat, terutama pendebat dan Ahli Jawatankuasa, dan berharap program serupa
akan diteruskan pada masa hadapan untuk manfaat lebih ramai pelajar.

Program ini melihatkan pendebat
daripada UiTM Cawangan Negeri
Sembilan yang merupakan pemenang
pertandingan Debat Piala Naib Canselor 
UiTM. 

Terdapat dua kumpulan yang
mengambil bahagian, kumpulan
pertama dari Kampus Seremban dan
satu lagi dari Kampus Rembau. Setiap
kumpulan menghantar 3 wakil bagi sesi
demo pendebatan ini. 



UiTM Cawangan Negeri Sembilan, Kampus Seremban menganjurkan Festival Kolej
(FESKO) 2024, yang berlangsung dari 25 November hingga 1 Disember 2024.
Program yang dikendalikan oleh Jawatankuasa Perwakilan Kolej (JPK) Sesi 2024 ini
menampilkan pelbagai aktiviti menarik sepanjang seminggu dengan penglibatan
mahasiswa dan komuniti sekitar. Festival ini bertujuan untuk menggalakkan pelajar
terlibat secara aktif dalam kehidupan kampus, membina budaya yang inklusif,
dinamik, dan kondusif bagi perkembangan mahasiswa serta mendorong inovasi dan
penyelidikan dalam kalangan pelajar dan fakulti.

FESTIVAL KOLEJ 2024
Nur Aqmar Anuar, Muhammad Luqman Al-Hakim Mohd Yusri & Saflina Azis

Pelbagai aktiviti akademik, rekreasi, dan sukan telah diadakan sepanjang festival ini.
Wheels of Flavour yang berlangsung dari 25 hingga 29 November membawa pesta
makanan dan budaya yang mengujakan. Pertandingan Mobile Legends pada 26
November pula menguji kemahiran e-sukan mahasiswa, manakala JPK D’or pada 27
November menyaksikan kejohanan eFootball dalam talian yang penuh sengit. Pada
28 November, program Baiiti Jannati telah dianjurkan untuk mengisi aspek
keagamaan dan kerohanian dalam festival ini. Aktiviti santai JPK Colour Run
berlangsung pada 30 November, memberikan pengalaman penuh warna-warni
kepada peserta. 

Pada 1 Disember, acara kemuncak festival, Jendela Demokrasi: Meneroka Suara
Pemimpin, telah diadakan sebagai forum kepimpinan mahasiswa sebelum majlis
penutup FESKO 2024 yang menyampaikan anugerah dan penghargaan kepada
peserta dan pemenang.

Festival ini memberikan impak yang besar kepada mahasiswa, universiti, dan
masyarakat sekeliling. Bagi mahasiswa, ia telah meningkatkan interaksi dan
keterlibatan pelajar dari pelbagai latar belakang, memperkayakan pengalaman
mereka dalam kampus. Universiti pula mendapat manfaat dengan pengukuhan
jenama UiTM sebagai institusi yang menyokong aktiviti kokurikulum, manakala
komuniti setempat turut terlibat dalam pelbagai aktiviti yang membina hubungan
erat antara pelajar dan masyarakat.

FESKO 2024 tidak akan berjaya tanpa sokongan penasihat program, Puan Saflina
Binti Azis, serta semua ahli jawatankuasa dan peserta yang komited dalam
menjayakan acara ini. Terima kasih kepada semua yang telah menyumbang tenaga
dan usaha bagi memastikan kejayaan festival ini. Dengan sambutan yang luar biasa,
diharapkan FESKO akan terus menjadi acara tahunan yang dinanti-nantikan oleh
seluruh warga kampus. Nantikan edisi seterusnya pada tahun hadapan!

WHEEL OF FLAVOUR
Muhammad Zulhilmi Zulkifli, Mohamad Fahrin Rosli & Muhammad Aiman

Awaluddin

Program ini berlangsung dari 25 hingga 27
November 2024 bertempat di
perkarangan Kolej Mayang Selida, UiTM
Kampus Seremban. Acara bermula seawal
jam 10.00 pagi dan berakhir pada jam
11.00 malam setiap hari. Antara sorotan
utama adalah sajian makanan tempatan
yang pelbagai melalui trak makanan.

Program “Wheels of Flavour” merupakan sebuah acara istimewa yang dianjurkan
oleh Jawatankuasa Perwakilan Kolej (JPK) Universiti Teknologi MARA (UiTM),
Kampus Seremban. Acara ini bertujuan untuk meraikan kepelbagaian makanan
tempatan serta mengeratkan hubungan dalam kalangan komuniti kampus dan
masyarakat setempat. Dengan tema “Trak Makanan dan Hidangan Tempatan”,
program ini dijangka menarik perhatian di kalangan mahasiswa dan juga komuniti

Objektif utama program ini adalah
untuk memperkenalkan makanan
tempatan kepada komuniti kampus dan
masyarakat sekitar. Selain itu, ia juga
bertujuan menyediakan platform
kepada usahawan trak makanan untuk
memperluaskan pemasaran produk
mereka. Pada masa yang sama, program
ini diharap dapat meningkatkan
interaksi sosial dalam kalangan pelajar,
staf, dan komuniti setempat.

Sepanjang program berlangsung, suasana di
perkarangan Kolej Mayang Selida begitu
meriah dengan kehadiran ramai pengunjung
dari kalangan pelajar, staf, dan masyarakat
sekitar. Trak makanan yang menawarkan
pelbagai pilihan juadah menarik berjaya
mencuri perhatian ramai. Pengunjung
kelihatan menikmati makanan sambil bersosial
dengan penuh keterujaan. Kehadiran traktrak
yang dihias kreatif menambahkan lagi
keceriaan acara ini. Diharapkan program ini 

dapat dijalankan lagi di masa akan datang bagi membuka minat pelajar dalam bidang
keusahawanan.

PERTANDINGAN MOBILE LEGENDS
Muhammad Aiman Mazlan, Nur Syamiera Narisya Rohissyam & Mohd

Fakarul Radzi Mahadi

Pertandingan Mobile Legends ini dianjurkan oleh Jawatankuasa Perwakilan Kolej (JPK)
Sesi 2024 UiTM Cawangan Negeri Sembilan, Kampus Seremban. Program ini
berlangsung pada 26 November 2024 (Selasa) bertempat di Dewan Mini TPSU dari
jam 8.30 malam hingga 11.20 malam. Program ini bertujuan untuk mengeratkan
hubungan silaturrahim antara pelajar serta memberi peluang kepada mereka untuk
merasai pengalaman bertanding secara berhadapan. 

Pertandingan ini dijalankan secara berkumpulan
menggunakan format playoff, di mana setiap
kumpulan akan bertanding untuk
mengumpul markah tertinggi. Dua pasukan
dengan markah tertinggi akan mara ke peringkat
seterusnya. 

Program ini dilaksanakan secara gabungan atas
talian dan fizikal bagi memberikan pengalaman
yang lebih interaktif kepada peserta. Sasaran
utama pertandingan ini adalah dalam kalangan
pelajar UiTM Cawangan Negeri Sembilan yang
berminat dalam sukan e-sukan.
Secara keseluruhannya, Pertandingan Mobile
Legends telah mencapai objektifnya dengan
cemerlang, menyediakan platform yang berimpak
bagi mahasiswa UiTM untuk terlihat dalam
perdebatan. 

Pihak penganjur mengucapkan terima kasih kepada semua yang terlibat, terutama
pendebat dan Ahli Jawatankuasa, dan berharap program serupa akan diteruskan
pada masa hadapan untuk manfaat lebih ramai pelajar.

JPK D’OR
Hariz Hafie Syid Awaludin Indera, Muhammad Luqman Al-Hakim Mohd Yusri &

Muhammad Aiman Awaluddin

Pada 27 November 2024, Jawatankuasa Perwakilan
Kolej (JPK) UiTM Cawangan Negeri Sembilan, Kampus
Seremban telah berjaya menganjurkan JPK D’or,
sebuah program e-sukan yang menggalakkan
semangat kesukanan dalam kalangan mahasiswa.
Program yang dijalankan secara atas talian ini
mendapat sambutan hangat dengan penyertaan
seramai 64 orang peserta serta disokong oleh 17 orang
ahli jawatankuasa.

Objektif utama program ini adalah untuk memberi
platform kepada pelajar untuk mengasah kemahiran
membuat keputusan strategik. Selain itu adalah untuk
memperluas sokongan terhadap perkembangan e-
sukan di peringkat universiti serta membina komuniti
e-sukan yang kukuh dan aktif di kalangan pelajar.
Program ini bermula tepat jam 9:00 malam dengan
sesi pendaftaran dan taklimat ringkas. Pertandingan
dimulakan dengan pusingan 64, diikuti dengan 

pusingan 32, 16, suku akhir, separuh akhir, dan perlawanan akhir. Perlawanan
berlangsung dengan sengit dan penuh aksi, menyaksikan strategi dan kemahiran
luar biasa daripada setiap peserta.

Program ini berjaya mengukuhkan komuniti e-sukan di kalangan pelajar UiTM
Seremban dan turut meningkatkan kemahiran pelajar dalam strategi permainan
dan daya saing sihat.

Jawatankuasa Perwakilan Kolej (JPK) mengucapkan jutaan terima kasih kepada
semua pihak yang telah menjayakan JPK D’or, terutamanya kepada penasihat
program, Dr. Muhammad Aiman Bin Awaluddin, serta seluruh ahli jawatankuasa
yang telah bertungkus-lumus dalam menjayakan acara ini. Dengan sambutan yang
amat menggalakkan, diharapkan program seperti ini dapat diteruskan dan
diperluaskan di masa hadapan. Jumpa lagi dalam edisi akan datang!

BAITI JANNATI
Naz Asyraf Mohamad Nazarul, Nur Husna Hazirah Mohd Ismail & Saflina Azis

28 November 2024 (Rabu), Satu program Bacaan Yasin iaitu Baiti Jannati telah diadakan
di Pusat Islam Sheikh Haji Ahmad Said, UiTM Cawangan Negeri Sembilan Kampus
Seremban. Program ini dianjurkan oleh Jawatankuasa Perwakilan Kolej dengan
sokongan penuh daripada Staf Residen Kolej dan dijalankan dibawah minggu Festival
Kolej. Seramai 100 peserta, 40 ahli jawatankuasa, dan 2 orang Pegawai Jawatankuasa
Penting telah terlibat dalam program ini. Bajet yang dimohon adalah sebanyak RM
328.00 manakala bajet yang diluluskan adalah RM 180.00. Kesemua bajet yang diterima
digunakan secara menyeluruh untuk perbelanjaan makanan VIP dan Ahli Jawatankuasa
Program yang terlibat.

Objektif utama program ini adalah
untuk meningkatkan kesedaran
spiritual dan sahsiah diri pelajar
melalui penghayatan ajaran Islam,
nilai-nilai murni, dan pemahaman
mendalam terhadap Surah Yasin.
Selain itu, program yang bertujuan
untuk menggalakkan amalan
keagamaan dan memupuk semangat
kerohanian dalam kalangan pelajar.
Melalui bacaan Yassin, pelajar bukan
sahaja dapat mendalami makna dan 

pengajaran yang terkandung dalam surah tersebut. tetapi juga berpeluang untuk
bersatu dalam aktiviti berkumpulan, yang dapat mempereratkan hubungan sesama
mereka.

Aktiviti utama yang dijalankan dimulai
dengan solat maghrib secara berjemaah,
diikuti dengan bacaan Yasin yang diketuai
oleh Setiausaha Agung JPK, saudara Syah
Ikmal Sujidin. Akhir sekali, program
diteruskan dengan solat isyak berjemaah
yang diimamkan oleh Pegawai
Jawatankuasa Penting sebelum para
peserta bersurai.

Program Baiti Jannati ini telah mecapai objektifnya dengan cemerlang. Ia berjaya
memberikan pengalaman bermakna kepada semua peserta serta mencipta suasana
yang tenang dan penuh keberkatan di Pusat Islam. Pihak penganjur mengucapkan
ribuan terima kasih kepada semua yang terlibat, termasuk peserta, ahli jawatankuasa,
dan staf residen kolej yang menjayakan program ini. Diharapkan program ini dapat
dijadikan acara bulanan mahupun tahunan pada masa hadapan. 

JPK COLOUR RUN
Nurul Izzati Abd Halim Pahmi, Nur Husna Hazirah Mohd Ismail & Nor Syamaliah

Ngah

30 November 2024 (Sabtu), Menyedari kepentingan gaya hidup sihat dan hubungan
silaturahim yang erat, Jawatankuasa Perwakilan Kolej (JPK) UiTM Seremban telah
mengambil inisiatif untuk menganjurkan satu program yang dinanti-nantikan iaitu "JPK
Colour Run", sebuah acara larian di sekitar UiTM Seremban. Program ini telah diadakan
di UiTM Cawangan Negeri Sembilan Kampus Seremban.

Penganjuran JPK Colour Run ini bertujuan
untuk menggalakkan pelajar dan warga kampus
menyertai aktiviti fizikal dalam suasana yang
santai dan ceria. Program ini juga diharapkan
dapat memperkukuhkan hubungan silaturahim
antara pelajar dari pelbagai fakulti dan latar
belakang. Selain itu, melalui program ini,
kesedaran mengenai kepentingan kesihatan
dan kecergasan dalam kalangan pelajar dapat
ditingkatkan.

Program ini dimulakan dengan sesi
pemanasan badan dan senamrobik dengan
penuh semangat. Para peserta berkumpul di
Marque Tent seawal jam 7 pagi, di mana
mereka disambut dengan muzik yang rancak
dan bertenaga. Sesi senamrobik ini
dikendalikan oleh jawatankuasa program
untuk memastikan setiap peserta dapat
memanaskan badan dengan baik sebelum
memulakan larian. Aktiviti ini bukan sahaja
membantu meningkatkan kecergasan fizikal
tetapi juga mencipta suasana yang ceria dan
penuh semangat. 

Selepas sesi senamrobik, peserta memulakan
larian sejauh 3km di sekitar kawasan kampus.
Laluan larian telah ditandakan dengan jelas
dan disertai dengan beberapa stesen untuk
memastikan peserta berada di laluan yang
betul sepanjang larian. Larian ini bukan sahaja
menguji ketahanan fizikal peserta tetapi juga
memberikan peluang kepada mereka untuk
menikmati keindahan landskap kampus yang
hijau dan terjaga rapi.

Selepas sesi larian ditamatkan, tibalah di
salah satu sesi yang paling dinanti-
nantikan dalam program ini iaitu
penggunaan serbuk warna-warni. Peserta
diberikan serbuk warna-warni yang akan
dilemparkan sesama mereka. Setiap
peserta kelihatan gembira dan teruja,
dengan wajah dan pakaian mereka
dipenuhi dengan pelbagai warna ceria.
Aktiviti ini bukan sahaja menambah
keceriaan tetapi juga mengeratkan 

hubungan antara peserta, kerana mereka saling membantu dan bersorak antara satu
sama lain.

Program ini berjaya menarik penyertaan yang ramai dan mencipta suasana yang meriah
serta penuh warna-warni. Ia juga mencapai objektifnya untuk mempromosikan gaya
hidup sihat dan mengeratkan hubungan antara pelajar. Pihak penganjur mengucapkan
terima kasih kepada semua yang terlibat, termasuk peserta, ahli jawatankuasa, dan staf
residen kolej, yang menjayakan program ini. Diharapkan  program ini dapat diteruskan
pada masa hadapan sebagai acara tahunan yang dinanti-nantikan oleh semua warga
kampus. 

JENDELA DEMOKRASI:
MENEROKA SUARA PEMIMPIN

Muhammad Syah Ikmal Sujidin, Muhammaz Zulhilmi Zulkifli & Saiful Hasbullah
Abdul Majid

Program ini bertujuan untuk memberi
peluang kepada mahasiswa memahami
kepimpinan dalam konteks demokrasi,
membuka ruang dialog antara pelajar dan
pemimpin berwibawa, serta menanam
nilai kepimpinan dan kesedaran sivik
dalam kalangan pelajar. Program ini telah
disertai oleh 200 peserta terawal yang
berjaya mendaftar melalui kod QR yang
disediakan. Aktiviti utama termasuk sesi 

ucapan dan perkongsian pengalaman oleh YB Datuk Dr. Muhamad Akmal bin Saleh
serta diskusi interaktif mengenai cabaran dan peluang dalam kepimpinan masa kini.
 
 
Jawatankuasa Perwakilan Kolej (JPK)
Cawangan Negeri Sembilan dengan
jayanya telah melaksanakan program
bertajuk "Jendela Demokrasi: Meneroka
Suara Pemimpin" pada 1 Disember 2024
(Ahad) di Dewan Kuliah Tok Puan Sungei
Ujong (TPSU) 2, Pusat Kegiatan Pelajar,
UiTM Cawangan Negeri Sembilan, Kampus
Seremban. Program ini berlangsung dari
jam 8.00 malam hingga 11.00 malam
dengan kehadiran tetamu khas, YB Datuk
Dr. Muhamad Akmal bin Saleh, Exco
Kemajuan Desa, Pertanian dan
Keterjaminan Makanan Negeri Melaka.

Suasana di Dewan Kuliah Tok Puan Sungei
Ujong 2 (TPSU 2) semasa program
berlangsung amat meriah dengan
kehadiran para peserta yang memenuhi
ruang dewan. Para pelajar dan tetamu
yang hadir dilihat begitu fokus dan
memberikan sepenuh perhatian
sepanjang sesi perkongsian dan diskusi.
Program ini berjaya mewujudkan suasana
yang interaktif dan penuh inspirasi, di
mana peserta terlibat aktif dalam
perbincangan dan sesi soal jawab
bersama pemimpin jemputan. Para
peserta turut dilihat memberikan respons
yang positif melalui tepukan gemuruh,
serta terdapat sesi doa bersama yang
mencerminkan kesatuan dalam kalangan
hadirin. Keadaan ini menggambarkan
semangat kebersamaan dan keinginan
mendalam untuk memperoleh ilmu dan
pandangan baharu daripada pemimpin
yang hadir.

Program ini turut dihadiri oleh barisan VIP
yang terdiri daripada Timbalan Naib Canselor
UiTM, Prof. Dr. Haji Mohd Sazili Shahibi;
Rektor UiTM Cawangan Negeri Sembilan,
Prof. Dr. Yamin Bin Yasin; Timbalan Rektor
Hal Ehwal Pelajar, Encik Mohd Zulhilmi Bin
Mohd Yunus; Penolong Rektor, Dr. Mohd
Shariman Bin Shafie; serta Timbalan Dekan
Hal Ehwal Pelajar Fakulti Sains Pentadbiran
dan Pengajian Polisi, Dr. Mazlan Bin Che Soh.
Kehadiran mereka mencerminkan sokongan
padu terhadap objektif program ini dalam
membentuk pemimpin masa depan yang
berwawasan.

Pengarah Program, Muhammad Syah Ikmal  
Sujidin, mengucapkan setinggi-tinggi
penghargaan kepada semua pihak yang
terlibat dalam menjayakan program ini,
termasuk para peserta, jawatankuasa
pelaksana, serta sokongan daripada UiTM dan
organisasi berkaitan. Beliau berharap
program seperti ini terus dilaksanakan pada
masa hadapan bagi manfaat komuniti
mahasiswa.

JPK PENALTY SHOOT
Mohamad Fahrin Rosli, Nur Aqmar Anuar & Saiful Hasbullah Abdul Majid

Program JPK Penalty Shoot merupakan
satu inisiatif yang dianjurkan oleh
Jawatankuasa Perwakilan Kolej (JPK)
dengan tujuan untuk mengeratkan
hubungan dalam kalangan pelajar serta
memupuk semangat kesukanan. Program
ini berjaya menarik penyertaan pelajar
dari pelbagai latar belakang dan
mencipta suasana yang meriah dan
penuh semangat. 

Program ini bertujuan untuk
meningkatkan semangat kesukanan
dalam kalangan pelajar, memupuk
semangat kerjasama dan persahabatan,
menyediakan platform kepada bakat-
bakat bola sepak untuk menunjukkan
kebolehan mereka, melahirkan pelajar
yang berdaya saing secara sihat serta
meningkatkan keberanian dan keyakinan
diri semasa menyertai program ini.

Program ini telah dijalankan pada tarikh
15 Disember 2024 dan bertempat di
Padang UiTM Cawangan Negeri Sembilan
Kampus Seremban 3. Tema warna yang
dipilih oleh Pengarah Program iaitu,
Mohamad Fahrin, ialah merah dan kuning
yang mencerminkan warna negeri
Selangor. Program ini bermula tepat pada
jam 8.30 pagi dengan sesi pemanasan
badan sebagai aktiviti pertama.

Jumlah bajet yang dimohon untuk
melaksanakan program ini ialah RM1,175.
Walau bagaimanapun, bajet yang
diluluskan adalah sebanyak RM300.
Dengan jumlah bajet yang terhad ini,
penganjur masih berjaya mengelola
program dengan baik melalui
perancangan yang cekap dan kerjasama
daripada pelbagai pihak

Seramai 80 pelajar yang menyertai
program ini menunjukkan semangat
kesukanan yang tinggi. Kehadiran peserta
yang ramai telah menjadikan program ini
lebih bermakna dan menyeronokkan.
Selain itu, kerjasama daripada semua
pihak termasuk penganjur, peserta, dan
sukarelawan (Sekretariat JPK) turut
menyumbang kepada kejayaan program.

berjaya tanpa sokongan daripada barisan
penganjur JPK, peserta, dan sukarelawan.
Terima kasih juga kepada penaja dan
pihak pengurusan kolej atas sokongan
penuh mereka. 

Program ini berpusat pada pertandingan
sepakan penalti, di mana peserta
bersaing untuk mempamerkan
ketangkasan dan ketepatan dalam
menyempurnakan sepakan penalti.
Format permainan yang ditetapkan ialah
format penalti semasa zaman 90-an.
Setiap kumpulan mempunyai 5 orang dan
setiap seorang akan diberikan 1
tendangan untuk menentukan keputusan. 

Tahniah kepada semua pemenang!
Ucapan ribuan terima kasih dan tahniah
juga kepada ahli JPK & SJPK! Program ini
tidak akan 

JPK Penalty Shoot bukan sahaja menjadi
platform menghiburkan, tetapi juga
berjaya mencapai matlamatnya dalam
merapatkan hubungan antara pelajar
serta menggalakkan gaya hidup aktif.
Diharapkan program seperti ini dapat
diteruskan pada masa akan datang

KURSUS ASAS PERTOLONGAN
CEMAS

Nur Husna Hazirah Mohd Ismail, Muhammad Aiman Mazlan & Nor Syamaliah
Ngah

Satu kursus asas pertolongan cemas telah berjaya dianjurkan oleh Jawatankuasa
Perwakilan Kolej 2024 dengankerjasama Unit Kesihatan dan Pejabat Kesihatan Daerah
Seremban pada 18 Disember 2024 (Rabu) bertempat di Dewan Mini TPSU, UiTM
Cawangan Negeri Sembilan Kampus Seremban. Kursus ini bertujuan untuk meningkatkan
kesedaran dan kemahiran asas dalam menghadapi situasi kecemasan, terutamanya
dalam memberikan bantuan awal sebelum bantuan profesional tiba. Ia juga bertujuan
untuk melatih para peserta agar lebih yakin dan bersedia dalam menangani pelbagai
situasi kecemasan.

Bajet yang dimohon untuk program ini adalah RM
925.00, namun jumlah bajet yang diluluskan adalah
sebanyak RM860.00. Peruntukan tersebut
digunakan bagi tujuan penyediaan peralatan kursus,
bahan pembelajaran, serta makanan dan minuman
sepanjang program berlangsung. Bajet yang
diluluskan juga termasuk dengan pembayaran
honorarium penceramah

Kursus yang berlangsung dari jam 9:00 pagi
hingga 5:00 petang ini telah dihadiri oleh
seramai 50 peserta yang terdiri daripada
ahli Kelab Jawatankuasa Perwakilan Kolej
(JPK) dan Persatuan Siswa Sihat (PROSIS).
Pelbagai modul utama telah diajar
sepanjang program ini, termasuk teknik CPR
(Cardiopulmonary Resuscitation), kaedah
Heimlich Maneuver, rawatan kecederaan
seperti luka dan pendarahan, serta tindakan
awal untuk menangani situasi seperti
tercekik, patah tulang, dan lemas. Selain itu,
peserta turut didedahkan kepada
penggunaan peralatan asas pertolongan
cemas, termasuk cara mengenal pasti dan
menggunakan alat-alat dalam kit
kecemasan dengan betul.

Penceramah jemputan daripada Pejabat
KesihatanDaerah Seremban, yang diketuai
oleh En. Hairil, telah memberikan taklimat
interaktif serta demonstrasi praktikal
sepanjang kursus. Pendekatan ini
memastikan setiap peserta memahami
modul dengan mendalam dan dapat
mengaplikasikan ilmu yang diperoleh dalam
situasi sebenar. Sesi praktikal ini bukan
sahaja membantu meningkatkan kemahiran
peserta, malah memberikan mereka 

 keyakinan untuk bertindak dengan tepat ketika menghadapi kecemasan.

Sepanjang kursus, peserta turut diberi
peluang untuk mengambil bahagian dalam
simulasi kecemasan yang direka untuk
menyerupai situasi sebenar. Aktiviti ini
menguji kemampuan peserta dalam
membuat keputusan pantas, menggunakan
peralatan kecemasan, dan bekerjasecara
berpasukan. Simulasiini telah
mendapatpujian daripada para peserta
kerana memberikan pengalaman yang amat
realistik dan bermanfaat dalam
memperkukuhkan pengetahuan mereka.

Program sehari ini bukan sahaja memberikan ilmu pengetahuan tetapi turut memberikan
pengalaman kepada mahasiswa dalam mengendalikan situasi kecemasan. Jawatankuasa
penganjur berharap kursus seperti ini dapat diteruskan lagi pada masa akan datang bagi
memberi manfaat yang lebih besar kepada komuniti kampus.

BRAIN OUTREACH 2.0
Mohamad Aliff Suhaimi, Mohamad Fahrin Rosli & Mohd Fakarul Radzi Mahadi

UiTM Kampus Seremban, 31 Disember 2024
- Pada tengahari Ahad, Jawatankuasa
Perwakilan Kolej dan Badan Peers Kaunselor
Seremban (PEERS) dengan kerjasama Unit
Kerjaya & Kaunseling UiTM Kampus
Seremban (UKK) telah menganjurkan satu
program berkaitan kesihatan mental
mahasiswa iaitu Brain Outreach 3.0 yang
berlangsung di Medan 3 Persukuan Aras
Bawah. Program ini dilancarkan bertujuan
untuk memberi pendedahan kepada
mahasiswa tentang kadar kesihatan mental
secara fakta. Antara aktiviti yang dilakukan
adalah Surat Semangat, Cuba Teka Saya,
dan Kuiz Minda dan Kotak Luahan Hati. 

Ramai mahasiswa yang berminat telah
mengambil bahagian dalam program ini.
Program ini menampilkan 4 aktiviti utama
antaranya Kuiz Minda. Kuiz Minda
merupakan satu aktiviti untuk mengetahui
tahap pengetahuan pelajar berkenaan Kolej
dan juga berkenaan Kesihatan Mental.
Seterusnya, aktiviti Kotak Luahan Hati.
Aktiviti ini dilakukan bagi mendengar suara
pelajar yang mungkin ingin meluahkan
perasaan mereka yang sudah lama
terpendam. Aktiviti lain yang turut diadakan
adalah Cuba Teka Saya dan Surat Semangat.
Program ini dianjurkan oleh JPK UiTM
Cawangan Seremban, Peers dan UKK. 

Mereka telah memainkan oeranan penting
dalam menjayakan program ini, dengan
melibatkan seramai 27 orang ahli
jawatankuasa yang terlibat dalam pelbagai
aspek pengurusan dan persiapan program.
Kos program yang diluluskan untuk
penganjuran ini adalah sebanyak RM
380.00. Program ini bukan sahaja mampu
memberi hiburan tetapi memberikan
peluang kepada pelajar untuk meluahkan
perasaaan mereka di tempat yang betul.

Secara keseluruhan, program Brain
Outreach 3.0 ini berjaya dilaksanakan
dengan lancar dalam usaha memupuk
kekukuhan semangat mental dan fizikal
dalam diri mahasiswa. Diharapkan program
sebegini dapat diteruskan di masa akan
datang dengan lebih banyak penglibatan
dan penyertaan dari kalangan warga kolej. 

Penghargaan khas juga kepada seluruh AJK
program yang terlibat yang sudi menabur
bakti dan jasa sepanjang tempoh
pelaksanaan program ini berlansung amnya.
Sekian, Assalamualaikum W.B.T.

LANGKAH BARU, BERKAT BARU
Nur Husna Hasnan, Naz Asyraf Mohammad Nazarul & Nazratul Nisa Eshak

Program Langkah Baru Berkat Baru telah diadakan pada 31 Disember 2024 di Pusat
Islam Sheikh Haji Ahmad Said, UiTM Cawangan Negeri Sembilan Kampus Seremban.

Program ini bertujuan untuk memberikan peluang kepada ahli jawatankuasa dan
para pelajar untuk berkumpul serta saling memberi sokongan dalam aspek
kesihatan dan spiritual. Dengan melaksanakan kedua-dua program secara serentak,
mahasiswa tidak hanya dididik mengenai kesihatan tubuh tetapi juga didorong
untuk menjaga kesihatan rohani mereka, serta berdoa untuk kesejahteraan di tahun
baru.

Program ini melibatkan 168 peserta dan 17 ahli jawatankuasa, dengan penyertaan
aktif daripada staf residen kolej, termasuk Puan Nazratul Nisa binti Eshak dan Puan
Saflina binti Azis. 

Bajet yang dimohon untuk program ini adalah sebanyak RM 3036.00, namun bajet
yang diluluskan hanya RM 120.00. Walaupun bajet yang diterima adalah terhad,
pihak penganjur telah menggunakan dana tersebut dengan bijak untuk memastikan
kelancaran program. Program ini berjaya mencapai objektifnya dengan cemerlang,
memberikan pengalaman positif kepada semua yang terlibat. Pihak penganjur
mengucapkan terima kasih kepada semua peserta, ahli jawatankuasa, dan staf
residen kolej yang menyokong kejayaan program ini. Diharapkan program seperti ini
dapat diteruskan pada masa akan datang untuk terus menyebarkan kegembiraan
dan sokongan kepada mahasiswa.

COLORS OF CARE
Nur Amylia Atira Sabarudin,Naz Asyraf Mohammad Nazarul & Muhammad

Aiman Awaluddin

Pada 4 Januari 2025, program khidmat masyarakat yang dikenali sebagai "Colors of
Care" telah diadakan di Wad Kanak-Kanak, Hospital Tuanku Ja’afar, Jalan Rasah,
Bukit Rasah, 70300 Seremban, Negeri Sembilan. Program ini dianjurkan oleh
Jawatankuasa Perwakilan Kolej 2024. Program ini mendapat sokongan penuh oleh
Staf Residen Kolej dan melibatkan seramai 31 peserta serta 20 orang ahli
jawatankuasa

Objektif utama program ini adalah untuk
memberikan sokongan moral, emosi, dan
kebahagiaan kepada pesakit muda yang sedang
menerima rawatan di hospital. Wad hospital
sering kali menjadi tempat yang mencabar bagi
kanak-kanak kerana mereka terpaksa berpisah
daripada keluarga dan persekitaran rumah.
Program ini direka untuk menceriakan suasana 

wad kanak-kanak dan membantu mengurangkan rasa takut serta kebosanan melalui
aktiviti-aktiviti yang menyeronokkan dan interaktif.

Aktiviti yang dijalankan termasuk sesi interaktif seperti aktiviti seni dan kraf seperti
mewarna dan melukis bagi mencetuskan kreativiti kanak-kanak. Dalam masa yang
sama, permainan sukaneka yang direka khas untuk menghiburkan dan melibatkan
kanak-kanak secara aktif. Antaranya seperti ‘teka siapa saya’ dan sorokan
berkumpulan yang menarik untuk menghiburkan dan meningkatkan mood pesakit
muda, oleh sukarelawan untuk memberikan semangat kepada kanak-kanak.

Turut hadir memeriahkan program ialah, Dr. Muhammad
Aiman bin Awaluddin dan Puan Saflina binti Azis Staf
Residen Kolej (SRK). Para penjaga pesakit juga turun
menyaksikan dan memeriahkan suasana pada hari itu.

Bajet yang dimohon adalah
sebanyak RM 2007.00 manakala
bajet yang diluluskan adalah RM
852.00. Kesemua bajet yang
diterima digunakan secara efisien
untuk perbelanjaan seperti bahan
aktiviti, makanan ringan untuk
kanak-kanak, dan dekorasi wad
kanak-kanak.

Program "Colors of Care" telah mencapai
objektifnya dengan cemerlang. Ia berjaya
memberikan pengalaman yang positif
kepada kanak-kanak serta mencipta
suasana yang ceria dan penuh kasih sayang
di wad hospital. Pihak penganjur
mengucapkan ribuan terima kasih kepada
semua yang terlibat, termasuk peserta, ahli
jawatankuasa, dan staf residen kolej, yang
menjayakan program ini. 



41

Diharapkan progam ini dapat dijadikan acara tahunan untuk terus menyebarkan
kegembiraan dan sokongan kepada kanak-kanak yang memerlukan.

SUKAN SANTAI KOLEJ
Nur Syamiera Narisya Rohissyam, Muhammad Aiman Mazlan & Saiful

Hasbullah Abdul Majid

Pada 5 Januari 2025, program santai sukan telah diadakan di Perkarangan Parkir
Kolej Mayang Selida dengan kerjasama pelajar dan staf residen kolej. Program ini
dikenali sebagai Sukan Santai Kolej dan telah menarik seramai 57 peserta serta
melibatkan 17 ahli jawatankuasa.

Objektif utama program ini adalah untuk
mengeratkan silaturahim antara pelajar.
Selain itu, ia bertujuan memberikan
peluang kepada pelajar untuk berehat dan
melepaskan tekanan akademik melalui
aktiviti santai yang menyeronokkan.
Tambahan pula, program ini
memperkenalkan permainan sukaneka
kepada pelajar yang mungkin belum
pernah mencubanya.

Program ini turut dihadiri oleh Staf
Residen Kolej iaitu Encik Tc. Saiful
Hasbullah bin Abdul Majid, yang
memberikan sokongan kepada semua
peserta dan jawatankuasa. 
Bajet yang dimohon untuk program ini
adalah RM 429.00. Kelulusan bajet
program ini adalah RM 242.00. Kesemua
perbelanjaan yang diperuntukkan
termasuk kos penyediaan bahan untuk 

permainan,makanan, dan logistik lain yang diperlukan sepanjang program berlangsung.



43

Program ini berlangsung bermula jam
8.00 pagi dengan pendaftaran peserta.
Seterusnya, pada jam 8.30 Ahli
Jawatankuasa mengadakan sesi ringkas
senamrobik bersama para peserta.
Selepas itu, bermula sesi permainan
tradisional sehingga jam 12.00
tengahari. Dalam pada itu, di adakan
sesi penyampaian hadiah bagi
kumpulan pemenang. Setelah tamat
sesi penyampaian hadiah ia diteruskan
dengan acara sesi fotografi bersama
semua peserta dan AJK.

Secara keseluruhannya, Sukan Santai Kolej telah berjaya mencapai matlamatnya dengan
cemerlang. Program ini telah meninggalkan impak positif, mengeratkan hubungan antara
pelajar dan memberikan pengalaman baru yang bermakna.

.
Pihak penganjur mengucapkan terima kasih kepada semua pihak yang terlibat dan
berharap program serupa dapat dianjurkan lagi pada masa hadapan.

SAFETY ACKNOWLEDGEMENT
Mohamad Aliff Suhaimi, Muhammad Zulhilmi Zulkifli & Mohd Fakarul Radzi

Mahadi

UiTM Kampus Seremban – Pada 8 Januari 2025, Rabu lalu telah berlangsungnya
sebuah program yang diberi nama Safety Acknowledgement: Kesan Kefahaman
Ekstremisme dan Jihad dalam Kalangan Mahasiswa. Program yang dilaksanakan
bermula jam 8.00 malam hingga 11.00 malam ini telah berjaya dilaksanakan dengan
berkonsepkan santai tapi sampai kepada lebih seramai 130 orang audien pada malam
itu. Jemputan utama VIP pada malam tersebut iaitu Ydh. Inspektor Mohd Faizal bin
Mat Sani, merupakan seorang Inspektor Unit Cawangan Khas Counter Terrorism (E8)
Ibu Pejabat Polis Kontinjen Negeri Sembilan, diiringi dua orang pegawai pengiring
beliau yang turut di unit yang sama. Program ini turut dimeriahkan lagi dengan
kehadiran Tn. Fakarul Radzi bin Mahadi selaku penasihat program dan juga Puan
Saflina bt Azis selaku jemputan khas.

Program yang menelan belanja sebanyak RM 640.00 ini dengan kelulusan HEP, telah
berjaya dilaksanakan dengan jumlah sasaran audien seramai 130 orang sahaja yang
dibenarkan masuk. Majoriti penglibatan adalah daripada fakulti FSPPP diikuti Fakulti
FSKM dan Fakulti FSR. Hal ini jelas menunjukkan minat mahasiswa terhadap topik
sensasi ini yang juga amatlah signifikan dengan situasi negara kini. Sejumlah 28 orang
AJK digerakkan bagi memastikan kelancaran program ini. Sekretariat Jawatankuasa
Perwakilan Kolej (SJPK) sesi 2024 juga turut sama dilibatkan dalam program ini.
Penglibatan SJPK dalam program berbentuk formal ini sekaligus dapat menerapkan
ilmu yang sudah disediakan dalam Siri Kompetensi Ahli Jawatankuasa Program
anjuran Exco dan Sekretariat Korporat dan Perhubungan Luar. Melalui penglibatan ini
juga dapat memberi gambaran tepat dan menyeluruh berkenaan prosedur
pelaksanaan program berbentuk sebegini.



Sesi ceramah dimulakan oleh tetamu
jemputan Ydh. Inspektor Faizal Mat Sani
yang membawa tajuk Kesan Kefahaman
Ekstremisme dan Jihad dalam Kalangan
Mahasiswa. Tajuk ini bertepatan dengan
jawatan serta pengalaman beliau di Unit
Cawangan Khas Anti Pengganas. Selain
berkongsi input – input menarik dan
penting, beliau juga memasukkan elemen
cuplikan tayangan video berkenaan gerak
kerja unit ini kepada audien. 

Sesi menandatangani buku pelawat juga
turut disediakan bagi memenuhi elemen
formaliti dalam program ini. Sesi ini telah
disempurnakan oleh  di hadapan Dewan
Kuliah Tok Puan Sungei Ujong 1 (TPSU 1)
Sesi ini amatlah signifikan dan penting
dalam mendokumentasikan penglibatan
jemputan luar dalam program seperti ini. Ia
juga membawa panji simbolik terhadap
permulaan hubungan di antara UiTM dan
Ibu Pejabat Polis Kontinjen Negeri Sembilan
terutama bersama Unit Cawangan Khas
Counter Terrorism (E8) ini. 

Berikutnya diteruskan lagi dengan
penyampaian cenderamata iaitu plak
penghargaan sebagai simbolik rasmi
program. Sesi ini telah disempurnakan oleh
Penasihat Program, Tn. Fakarul Radzi
sebagai wakil UiTM kepada jemputan khas
Ydh. Inspektor Faizal bin Mat Sani. Sampul
honorarium juga turut disediakan bagi sesi
ini.



Seterusnya, sesi bergambar di
perkarangan PKP bersama jemputan
khas, Inspektor Faizal bin Mat Sani
diiringi pegawai pegawai pengiring
beliau dan juga Tn. Fakarul Radzi. Sesi
ini disajikan agar dapat memberi
peluang kepada barisan AJK program
untuk bertemu mata secara lebih
dekat bersama Inspektor Faizal.
Beliau sempat berkongsikan pelbagai
input menarik yang tidak beliau
sampaikan kepada audien kepada
AJK program. Semoga segala ilmu
dan tunjuk ajar ini dapat memberi
seribu satu manfaat.

Tidak dilupakan juga sesi
bergambar bagi kesemua perwira
yang bertungkus lumus dalam
menjayakan program Safety
Acknowledgement ini. Segala
pengorbanan dan komitmen yang
diberikan ini diharap dapat
diteruskan di masa hadapan. Segala
idea, ilmu-ilmu,serta cadangan
penambahbaikan diharap juga
dapat dijadikan pedoman dalam
sanubari setiap AJK program. Akhir
Kalam, Selamat Maju Jaya JPK sesi
seterusnya!!Assalamualaikum w.b.t.
Sekian.

KEMPEN ANTI BULI: 
TIADA LAGI TOLERANSI,

HENTIKAN SEGERA!
Muhammad Syah Ikmal Sujidin, Noor Insyiraah Mohd Imran & Saiful Hasbullah

Abdul Majid

Jawatankuasa Perwakilan Kolej (JPK) Sesi 2024 UiTM Cawangan Negeri Sembilan telah
berjaya menganjurkan program Perasmian Kempen "Buli: Tiada Lagi Toleransi, Hentikan
Sekarang!" pada 10 Januari 2025 bertempat di Lobi Kolej Mayang Selida. Program ini
mendapat sambutan yang menggalakkan daripada mahasiswa UiTM Kampus Seremban
dengan kehadiran lebih 300 peserta.

Program ini bertujuan untuk meningkatkan
kesedaran mahasiswa mengenai isu buli, memberi
panduan tentang cara melaporkan kes buli, serta
menggalakkan budaya hormat-menghormati dan
tanggungjawab dalam kalangan mahasiswa.

Majlis dimulakan dengan ketibaan VIP pada jam
3.00 petang, diikuti dengan bacaan doa. En. Mohd
Zulhilmi Bin Mohd Yunus selaku perasmi program 

telah menyampaikan ucapan perasmian yang menekankan kepentingan membanteras
budaya buli dalam kalangan mahasiswa. Beliau turut menggesa semua pihak untuk
memainkan peranan aktif dalam memastikan persekitaran kampus yang selamat dan
harmoni.

Gimik pelancaran kempen turut diadakan sebagai simbolik kepada usaha memerangi buli
di kampus. Program diakhiri dengan sesi fotografi bersama tetamu kehormat dan
peserta sebelum semua hadirin menikmati jamuan ringan.

Program ini telah memberi kesedaran yang tinggi kepada mahasiswa tentang isu buli dan
kepentingan melaporkannya. Selain itu, mahasiswa juga lebih memahami langkah-
langkah yang boleh diambil sekiranya berdepan dengan kes buli. UiTM berharap kempen
ini dapat diteruskan dalam bentuk program jangka panjang untuk memastikan budaya
buli dapat dikurangkan dan dihapuskan sepenuhnya.

JPK Sesi 2024 mengucapkan terima kasih
kepada semua pihak yang telah memberikan
kerjasama dan sokongan dalam menjayakan
program ini. Semoga kempen ini dapat
menjadi pemangkin kepada kampus yang
lebih selamat dan bebas daripada buli.



49

BAJU KOLEJ SESI OKT 2024
Muhammad Zulhilmi Zulkifli, Nurul Aisyah Mat Yusoff, Naz Asyraf Mohammad

Nazarul & Muhammad Luqman Al-Hakim Mohd Yusri

Exco keusahawanan & ekonomi dengan
sukacitanya ingin memperkenalkan baju kolej
untuk sesi Okt2024 yang telah dibuka untuk pra-
pesanan. Baju ini direka khas untuk semua warga
kolej, dengan ciri-ciri yang elegan dan kemasan
yang berkualiti tinggi. Terdapat dua pilihan baju
iaiti Monochrome (Hitam dan Putih) dan Eclipse
(Biru dan Putih). Kedua-dua baju ini diberikan dua
variasi iaitu, berkolar retro dan baju berleher
bulat.
Rekaan depan, Kedua-dua jenis baju menampilkan
logo UiTM di bahagian dada sebelah kiri, dengan
tulips “Somban”. Warna Hitam dan Putih
memberikan kesan yang menarik terhadap baju
diikuti dengan bayang kelabu yang turut 

menaikkan tulisan ‘Somban’ itu.
Bagi Warna Putih dan Biru
berbelang pulak, ia melambangkan
ketenangan yang dalam masa yang
sama memberikan kesan yang
menonjol dengan warna biru yang
menyerlah. Baju kolej ini
didatangkan dengan dua variasi
harga iaitu baju berkolar retro
berharga RM35.00. Manakala, baju
berleher bulat ditawarkan pada
harga RM38.00. Baju ini lebih
santai dan sesuai untuk mereka
yang mencari keselesaan
maksimum.

Pada 1 Oktober 2024 telah berlangsung
aktiviti penjualan baju rasmi Kolej
Sesi2024 secara atas talian melalui
group Whatsapp setiap aras. Aktiviti ini
adalah salah satu  inisiatif kolej untuk
memupuk semangat kebersamaan dan
identiti dalam kalangan pelajar. Objektif
utama penjualan baju ini adalah untuk
menyediakan pakaian rasmi kepada
pelajar yang akan memulakan sesi
akademik baharu. Selain itu, ia juga
bertujuan untuk memperkenalkan
identiti kolej dan memudahkan pelajar
mendapatkan pakaian berkualiti yang

sesuai dipakai dalam acara rasmi dan aktiviti kolej yang dilakukan oleh JPK. Penjualan ini
mendapat sambutan yang menggalakkan daripada para pelajar. Bagi memastikan
kelancaran proses, pelajar juga diberi pilihan untuk membuat pesanan secara dalam talian
menggunakan kod QR yang disediakan. Ini memudahkan pelajar yang mungkin tidak sempat
membuat pembelian semasa pendaftaran.

Pada 7 Disember 2024, pengagihan baju rasmi Kolej
Sesi Okt2024 telah dijalankan di Bilik Gerakan JPK.
Aktiviti ini adalah sebahagian daripada persediaan
akhir bagi memastikan semua pelajar yang telah
membuat pesanan menerima baju mereka tepat
pada waktunya. Pengagihan dilakukan oleh ahli
Jawatankuasa Perwakilan Kolej (JPK) dengan
kerjasama beberapa sekitariat JPK. 

Proses pengagihan dijalankan dengan teratur, di mana pelajar diminta untuk hadir mengikut
giliran yang telah ditetapkan bagi mengelakkan kesesakan.

Secara keseluruhannya, sesi penjualan
baju rasmi kolej untuk sesi Okt 2024
berjalan dengan lancar dan teratur.
Semua pihak yang terlibat telah
menunjukkan komitmen yang
tinggidalam memastikan setiap
pesanan diuruskan dengan baik. Ini

menunjukkan kepedulian dalam
mempersiapkan diri untuk sesi
akademik yang akan datang.

JPK FROSTICK
Muhammad Zulhilmi bin Zulkifli, Nurul Aisyah binti Mat Yusoff, Naz Asyraf bin

Mohammad Nazarul & Muhammad Luqman Al-Hakim bin Mohd Yusri

Jualan ais krim ini bukan sekadar
menawarkan makanan penyejuk tekak,
tetapi juga merupakan satu inisiatif untuk
mengeratkan hubungan antara pelajar kolej
dan anggota JPK. Program ini menyediakan
platform untuk pelajar berinteraksi dengan
lebih mesra di samping menikmati ais krim
kegemaran mereka pada waktu petang.
Dengan suasana yang santai dan ramah,
JPK FROSTICK menjadi salah satu aktiviti
sosial yang dinanti-nantikan oleh semua
pelajar. Pelaksanaan program ini juga
menunjukkan keprihatinan JPK terhadap
kesejahteraan pelajar, terutama dari segi
menyediakan makanan yang berpatutan
serta menyegarkan dalam suasana kolej.

Sebagai penutup, JPK FROSTICK bukan sahaja sebuah program jualan ais krim biasa,
tetapi ia adalah sebuah inisiatif yang memupuk semangat kekitaan dan kebersamaan di
kalangan pelajar UiTM. Dengan pelbagai aktiviti sosial dan interaktif yang dijalankan
bersama-sama jualan ini, ia menjadi medium untuk mengukuhkan ikatan di antara pelajar
dan mempromosikan suasana kampus yang lebih harmoni. Jangan lepaskan peluang ini
untuk merasai sendiri keunikan dan kelazatan ais krim yang disediakan, sambil menyokong
usaha-usaha murni JPK dalam memastikan kesejahteraan pelajar terus terjaga.

JPK FROSTICK bukan sahaja memberi
peluang kepada pelajar untuk menikmati ais
krim pada harga yang sangat berpatutan,
tetapi juga memperkenalkan satu lagi usaha
JPK dalam menggalakkan gaya hidup yang
seimbang di kalangan pelajar. Dengan harga
yang mesra pelajar, hanya RM1.50 untuk
satu aiskrim, ia pasti menjadi pilihan ramai.
Kesemua hasil jualan ini juga akan
digunakan untuk menampung aktiviti-
aktiviti lain yang dirancang oleh JPK,
sekaligus memastikan kesinambungan
aktiviti pelajar yang bermanfaat di masa
hadapan. 

Di samping itu, dengan variasi menu yang
berubah-ubah mengikut citarasa
pelanggan, program ini memberi peluang
kepada pelajar untuk merasai pelbagai
jenis ais krim yang berbeza pada setiap
sesi jualan. Ini menambah daya tarikan
program ini, kerana pelajar sentiasa
mempunyai sesuatu yang baru untuk
dinantikan. Dengan pelbagai pilihan yang
disediakan, JPK FROSTICK memenuhi
pelbagai citarasa dan preferensi,
menjadikan ia acara yang inklusif dan
meriah untuk semua.



UiTM Kampus Seremban, 10 November 2024 – Exco Korporat dan Perhubungan Luar

telah melancarkan satu perjumpaan bersama kesemua Sekretariat Jawatankuasa

Perwakilan Kolej (SJPK) sesi 2024 pada jam 14:00 petang bertempat di Bilik Gerakan

JPK. Siri Kompetensi AJK Program ini diadakan bertujuan untuk memberi pendedahan

kepada SJPK berkenaan Pengetahuan Asas bagi menguruskan program - program

secara am. Sebagaimana kita tahu, JPK antara persatuan yang sarat dengan pelbagai

jenis program yang dianjurkan setiap semester. Inisiatif ini dijalankan supaya SJPK lebih

bersedia dan mahir dalam tugas yang akan diberi dalam setiap program yang bakal

dijalankan.

SIRI KOMPETENSI
Nur Amylia Atira binti Sabarudin & Mohamad Aliff bin Suhaimi

Pelbagai agenda penting telah dibincangkan, ini

termasuk kronologi pelaksanaan program,

pembahagian tugas biro, dan strategi untuk

memastikan keberkesanan setiap program yang

dijalankan. Penekanan juga diberikan terhadap

falsafah tugas yang menekankan nilai seperti

amanah, pengurusan masa, dan kebijaksanaan dalam

melaksanakan tanggungjawab. Nilai – nilai ini penting

supaya ia dapat menjadi teras individu mapan.

Setiap biro seperti Biro Program, Biro Multimedia,
Biro Logistik dan lain - lain telah diberikan satu
garis panduan jelas mengenai skop tugas masing –
masing. Dengan berakhirnya mesyuarat ini, Exco
Korporat dan Perhubungan Luar berharap agar ia
memberi manfaat secukupnya bagi mereka
melaksanakan tanggungjawab mereka secara
cekap dan mantap.

PLATFORM ADUAN PERKHIDMATAN
KUALITI MAKANAN DAN MINUMAN DI

MEDAN TIGA PERSEKUTUAN

UiTM Kampus Seremban, 6 Januari 2025
– Exco Pembangunan dan Kebajikan
telah menampal QR Platform Aduan
Perkhidmatan/Kualiti Makanan Dan
Minuman Di Medan Tiga Pesekutuan.
Selain itu, kami juga telah pergi dari
meja ke meja untuk menerangkan
kepada mahasiswa tentang tujuan
platform ini diadakan. 
 

Untuk memastikan kesejahteraan dan kepuasan semua pihak, pihak pengurusan ingin
mengingatkan kepada semua mahasiswa untuk menggunakan Platform Aduan Makanan dan
Minuman di Medan sebagai saluran rasmi bagi menyampaikan sebarang maklum balas
berkaitan kualiti dan kebersihan makanan dan minuman yang disediakan di medan makan.

Seramai 3 orang JPK iaitu dari Exco Pembangunan dan Kebajikan telah dilibatkan dan juga
dibantu seorang JPK dari Exco Multimedia dan Publisiti serta dibantu oleh Sekretariat JPK
Exco Pembangunan dan Kebajikan seramai 2 orang. Melalui plaform sebegini, diharapkan
setiap mahasiswa dapat memberikan maklum balas yang membina untuk meningkatkan
mutu perkhidmatan makanan dan minuman di medan makan. Setiap aduan akan diproses
dengan teliti dan kerjasama anda amat dihargai.

Nur Syamiera Narisya Binti Rohissyam & Nur Husna Binti Hasnan

SIRI PENGURUSAN PROGRAM
JAWATANKUASA PERWAKILAN

KOLEJ SESI 2024
Nur Amylia Atira, Noor Insyiraah & Mohamad Aliff Suhaimi

UiTM Kampus Seremban, 4 September 2024 – Pada Rabu malam, telah dilancarkan
sebuah inisiatif berkenaan pengurusan program yang diterajui oleh Exco Korporat dan
Perhubungan Luar Jawatankuasa Perwakilan Kolej sesi 2024. Dengan kekuatan
anggota seramai 3 orang ahli Exco, inisiaitif telah berjaya dilaksanakan bermula jam
9.00 malam hingga selesai. Antara faktor terwujudnya insiatif ini adalah kerana di
pihak penganjur mengambil kira jumlah rancangan program JPK yang padat iaitu
sejumlah 19 program ketika itu. 

Melalui pelaksanaan inisiatif ini, diharap dapat mencapai dua objektif utama iaitu yang
pertama, memberi peluang kepada semua ahli JPK untuk berada di mana mana
jawatan di dalam program. Hal ini sejajar dalam mencapai hasrat kesemua ahli JPK
mampu beradaptasi, fleksibel di dalam tugasan dan juga mampu memupuk semangat
ingin tahu yang tinggi. Inisiatif ini juga penting dalam melahirkan seorang ahli JPK yang
kompeten dari segi pengurusan, amanah dan juga tawaduk dalam setiap
program.Konsep sebegini amatlah penting sebagai asas pembentukan akar umbi
mahasiswa yang mapan, proaktif ke arah budaya saing di alam pekerjaan nanti. 

Tidak cuma itu, sebuah hubungan ikatan
ukhuwah yang lebih erat dapat dibentuk
sesama ahli JPK kerana dapat saling belajar
antara satu sama lain. Sedikit pengecualian
kepada Exco Multimedia dan Publisiti di mana
ahli Exco mereka perlulah menjadi PiC bagi
Biro Multimedia di dalam setiap program. Hal
ini bertujuan memberi panduan jelas kerana
tugasan Biro Multimedia merupakan antara
tugasan khas yang hanya mampu dipenuhi
oleh ahli Exco Multimedia itu sendiri.Kaedah
yang digunapakai bagi menyusun atur PiC dari
Exco Multimedia adalah melalui kaedah
penggiliran tetapi juga melihat kepada saiz
program.

Agenda inisiatif ini tidak hanya terhenti disitu,
terdapat dua agenda utama lainnya, iaitu
Susun Atur Cadangan Program Bawah FESKO
dan Luar FESKO. Sebagaimana kita tahu, JPK
sesi 2024 mempunyai hasrat besar untuk
melaksanakan sebuah program mega iaitu
Festival Kolej sesi 2024. Sebuah perancangan
teliti telah dilaksanakan terutama susun atur
program – program yang bakal dilaksanakan
dalam tempoh seminggu tersebut. Prosedur
yang digunakan adalah pertamanya melihat
kepada saiz program dan jenis program. Dari
segi saiz program seperti pelaksanaan secara
formal atau tidak formal dan juga jumlah
sasaran audien. Di pihak penganjur juga
mengambil kira faktor kawasan pelaksanaan
program. Dari segi jenis program pula terdapat
dua mod iaitu pelaksanaan secara fizikal
ataupun secara atas talian. 

Sesi ini diteruskan lagi dengan penyusunan program di Luar FESKO mengikut kepada
kriteria yang ditetapkan. Agenda ketiga adalah berkenaan Taklimat Pengurusan Takwim
Program. Setiap ahli JPK yang berkenaan perlulah mengemaskini perkembangan
berkenaan program terutama dari segi Status Program, Kos Lulus, Catatan (jika ada) dan
juga Faktor Gagal (jika ada). Di dalam sesi ini telah diterangkan berkenaan perkara
tersebut dan perkara lain amnya bagi memberi gambaran jelas kepada ahli JPK. Sesi
kemaskini perkembangan program ini amatlah penting sebagai rujukan utama kepada
seluruh ahli JPK utamanya.

Gambar Rajah Takwim Program JPK sesi 2024

Majlis diteruskan lagi dengan sesi taklimat ringkas oleh JPK Syah bagi bahagian
penerangan Kertas Kerja, Borang C, Borang Aktiviti Pelajar. Sesi ini amatlah signifikan
memandangkan kesemua ahli bakal menjadi Pengarah Program dan sedikit sebanyak
memberi sebuah panduan jelas berkenaan program.

Melalui inisiatif ini diharapkan dapat mencapai objektif utama iaitu memastikan setiap
ahli JPK merasai kepelbagaian Biro, malahan Majlis Tertinggi Program agar dapat
memupuk fleksibiliti dalam pelaksanaan tugasan dan juga memperkasa semangat
ukhuwah yang mantap.

JPK BEKPES
Muhammad Zulhilmi bin Zulkifli, Nurul Aisyah binti Mat Yusoff, Naz Asyraf bin

Mohammad Nazarul & Muhammad Luqman Al-Hakim bin Mohd Yusri

Pada setiap hari Sabtu, Jawatankuasa Perwakilan Kolej
(JPK) telah melancarkan aktiviti jualan sarapan pagi
bertemakan "JPK Bekpes" di hadapan Unit Residensi Dan
Hospitaliti Pelajar (URHP) dari pukul 7.00 pagi hingga 10.00
pagi. Program ini bertujuan untuk mengumpul dana  
tambahan bagi kelab dan aktiviti yang akan datang, serta
untuk mengeratkan hubungan antara penghuni kolej dan
komuniti setempat.

Antara menu yang ditawarkan termasuklah nasi lemak
dengan harga RM 1.50, sandwich RM 2.50, serta set "Mix n
Match" yang mengandungi tiga pilihan makanan ringan
seperti karipap, donat, dan roti sosej. Menu ini disusun bagi
memastikan harga yang berpatutan, sesuai dengan bajet 

pelajar. Setiap minggu, ahli JPK bertugas secara bergilir-gilir untuk menyediakan dan
menjual makanan. Sambutan terhadap "JPK Bekpes" amat memberangsangkan. Setiap
minggu, jualan makanan ini habis dijual dalam masa yang singkat. 

Berdasarkan gambar yang diambil semasa sesi penjualan, jelas kelihatan komitmen dan
kesungguhan para JPK yang bertugas dalam memastikan kelancaran aktiviti ini. JPK
yang bertugas turut dibantu oleh beberapa sekretariat JPK. Inisiatif ini bukan sahaja
membantu dalam mengumpul dana, tetapi juga memperkuatkan semangat kerjasama
antara ahli JPK dan sekretariat yang turut terlibat dalam menjayakan program ini.

Penjualan ini turut menggunakan kaedah
pembayaran tanpa tunai melalui kod QR,
memudahkan urusan pembelian bagi pelajar
yang tidak membawa wang tunai. Dengan  
pengurusan yang efisien, program ini
berjaya menarik minat ramai pelajar yang
membeli makanan sebagai sarapan mereka.

Kualiti makanan yang dijual juga mendapat pujian daripada pembeli, dengan makanan
yang dijual adalah segar dan disediakan dengan rapi. Kebersihan dan kualiti makanan
amat dititik beratkan, sekaligus menjadikan program ini mendapat kepercayaan dari
pelajar-pelajar kolej. Pelajar yang singgah bukan sahaja membeli makanan, tetapi juga
mengambil kesempatan untuk berinteraksi dengan JPK dan mendapatkan maklumat
lanjut tentang aktiviti kolej.



BIL NAMA PROGRAM TARIKH SEBAB

1.
FACILITATOR IN TRAINING

(F.I.T)
7 DISEMBER

2024
MENUNGGU MODUL

UTAMA WADAH TAMU

2.
LANGKAH MAHASISWA KE

PUSAT KUASA

12
NOVEMBER

2024

TIDAK MEMBERI FOKUS
KEPADA SKOP TUGASAN

JPK

3. JALINAN EMAS
17

NOVEMBER
2024

KAWASAN PROGRAM
ADALAH DI LUAR KAWASAN

NEGERI SEMBILAN

4. JANNATUL SRIKANDI
13 DISEMBER

2024
MENUNGGU PELAKSANAAN

PROGRAM WADAH TAMU

5. WADAH TAMU
14 DISEMBER

2024
MENUNGGU MODUL

UTAMA WADAH TAMU

6. SANTUNI KOMUNITI FELDA
21 DISEMBER

2024

PIHAK MAJLIS BELIA FELDA
(MBF) TIDAK BERSEDIA

KERANA PERLU
MENGUTAMAKAN
PERSIAPAN BAGI

KEJOHANAN AKFR

PROGRAM YANG TIDAK 
DAPAT DILAKSANAKAN

